
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
泣血錄

余幼時入闕，今幾六十年矣。命運險釁，經歷無窮，抱得千古至慟，閱集億萬滄桑，無以生爲。而顧念先王之至誠至孝，未忍自訣，拖至今日。天愈厭我，又降庚申之酷禍事。當即地溘然從之，而頑如土木，不能自決，又睠戀幼主，僅保一縷，是豈人理之所堪哉。
雖以閭閻匹婦言之，七十老人若喪獨子，鄰里猶相吊問而慘矜之。余旣失我先王，曾未數月，慘辱及於先親。以吾欲處義之事謂吾叔弟之所激動，執以爲罪，首尾七八朔，竟誣以不近似之虛言，荐棘絕島，繼受慘禍。是以吾而移罪叔弟，非殺叔弟也，乃殺我也。
凶徒得時，忍負先王，敢侮幼主。如是逼辱於

